
Shri Krishna Ashtakam

శ్రీకృష్ణాష్టకమ్  

॥ శ్రీగణేశాయ  నమః ॥
పూర్ణానన్దమనన్తమద్వయమజం   సచ్చిత్సుఖం శ్రీహరిం

తుర్యాతీతమఖణ్డమేకమచలం  సానన్దకన్దం   హరిమ్ ।
నానారూపధరం చ హ్య్కమగుణం త్రైలోక్యవన్ద్యం   హరిం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥ ౧॥
మాలాచన్దనకుఙ్కుమం  చ తులసీపత్రం  ధరం సున్దరం

కర్ణే హేమసువర్ణకుణ్డలధరం   పీతం చ వస్త్రం  ధరమ్ ।
నానారత్నమయం సుసౌమ్యముకుటం పత్రం  మయూరం ధరం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే॥౨॥
అఙ్గం  మేఘసమం చ నేత్రకమలం  రూపం సదా శ్యామలం

పాదామ్భోజసమం చ నిత్యసుఖదం దృశ్యం సదా శోభనమ్ ।
తేజోమూర్తిసమానసూర్యవిమలం లక్ష్మీపతిం కేశవం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥ ౩॥
హస్తే చక్రధరం  తథైవ  మురలీవాద్యన్ధరం  సున్దరం

శత్రోరన్తకరం   చ నిత్యసుఖదం భక్తాయ దత్తం వరమ్ ।
బ్రహ్మానన్దసురేన్ద్రసూర్యమరుతః    స్తున్వన్తి  యం తం పరం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥ ౪॥
బ్రహ్మానన్దవరిష్ఠబ్రహ్మమునయో     ధ్యాయన్తి యద్ రూపకం

వేదైః  నిత్యనిరన్తరోపనిషదైః  గాయన్తి యద్ రూపకమ్ ।
కాలాతీతమమాత్మవ్యాపకమజం కైవల్యచిద్రూపకం 

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥ ౫॥
ఊర్ధ్వం  నాలమధోముఖం చ కమలం ఊర్ధ్వం  ప్రకాశం  కృతం

కృష్ణం  బ్రహ్మసనాతనం  చ పరమం హృత్పుణ్డరీకే  స్థితమ్  ।
సూక్ష్మాత్సూక్ష్మతరం మహాన్నతిమహాన్ కైవల్యధామాఖ్యకం

1

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥౬॥
మాయాతీతమగణ్యరూపమగుణం వా సద్గుణం  తం పరం

అజ్ఞానాన్తకరం  యథా ప్రతిదినం  జ్ఞాన  ప్రదం  తం హరిమ్ ।
ఉత్పత్తిస్థితినాశకఞ్చలయకం  విశ్వస్య త్వాం కారణం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥ ౭॥
భక్తానాం కృపయా చ పూర్ణదయయా  ధర్మార్థకామ  ప్రదం

సర్వైశ్వర్యప్రదం   చ నిత్య సుఖదం జ్ఞానప్రదం   మోక్షదమ్ ।
జన్మాద్యన్తకరం చ మోక్షఫలదం తద్ధామరూపం  పరం

సత్యానన్దమనన్తజ్ఞానమమలం   శ్రీకృష్ణచన్ద్రం    భజే ॥౮॥
నివేదయామి హే కృష్ణ కృష్ణాష్టకమిదం   స్తవమ్ ।
భూయోభూయో నమస్తుభ్యమహం త్వాం శరణాగతః ॥౯॥
ఇతి గాయత్రీస్వరూప  బ్రహ్మచారీవిరచితం  శ్రీకృష్ణాష్టకం    సమ్పూర్ణమ్  ॥

